
Markmið náms í Höfðaskóla 

 

Í Höfðaskóla er lögð áhersla á læsi í sem víðustum skilningi, rétt hvers og eins og 

enn fremur er lýðræði ástundað. Nemendur eru hvattir til að láta sköpunargáfuna 

njóta sín og hugsa um umhverfið sem og komandi kynslóðir jafnt í leik sem starfi. 

Unnið er að því að nemendur verði sjálfstæðir einstaklingar sem geta orðið sjálfum 

sér og öðrum til sóma. Þeir þurfa að geta borið ábyrgð á orðum sínum og gjörðum 

og fá þeir sérstaka þjálfun í því í gegnum tvenns konar kerfi sem hér eru notuð: 

Olweusaráætlunina og Uppeldi til ábyrgðar. Reynt er að láta þann boðskap sem þar 

er kynntur móta skólastarfið. Vonin er sú að þau lífsviðhorf og það siðgæði sem þar 

er kynnt heilli nemendur og að þeir geri að sínu. Ekki er þó um innrætingu að ræða, 

heldur eru álitamál tekin til umræðu og hver og einn vegur og metur rétt og rangt og 

gott og illt í samræmi við lífsskoðanir og fyrri vitneskju. 

Í öllu starfi skólans er jafnrétti haft að leiðarljósi. 

 

Taka skal fram að námsgreinar eru ekki markmið í sjálfu sér heldur er takmarkið að 

mennta nemendur og koma hverjum og einum til nokkurs þroska. 

Tengsl við nærsamfélag 

 

Þær leiðir sem þekkingin ratar á milli kynslóða geta verið afar fjölbreytilegar. Í 

hverju samfélagi mótast hefðir og venjur um slíkt og hafa mótast hefðir í okkar 

samfélagi sem öðrum. 

 

Þótt börn séu í skóla og læri þar eitt og annað um daginn og veginn læra þau 

vissulega ýmislegt annars staðar og kemur það ekki síður að notum. 

 

Nám er oft í föstum skorðum og fer fram innan veggja skólans og af og til eru farnar 

vettvangs- eða fræðsluferðir.  

 

Minna má á að nám getur farið fram víða. Margt lærist af því að sjá og heyra og ekki 

eiga allir kost á að sjá og heyra það sama utan skólatíma og því er nokkurs virði að 

reyna eftir föngum að kynna nemendum nærumhverfi sitt- bæði hinn almenna 

borgara sem og starfsemi fyrirtækja á svæðinu. Árlega er því reynt að koma 

nemendum 10. bekkjar fyrir hluta úr degi hjá fyrirtækum bæjarins þannig að þeir 

kynnist af eigin raun hvað þar fer fram innan veggja. 

Takist að tengja skólann öllum í samfélaginu og gera hann að stað sem allir vilja 

tengjast, annað hvort til að sækja eða miðla þekkingu má telja að hann sé sá staður 

sem honum er ætlað að vera. 

Saga skólans frá stofnun 
 

Saga skólahalds á Skagaströnd nær allt aftur á síðustu öld. Þá var farkennsla við lýði 

og svo var einnig fyrstu fjóra áratugi þessarar aldar. Kennslan var þá allt frá 2-3 

vikum og upp í 2-3 mánuði á ári. Kennslustaðirnir voru margir allt til ársins 1922 að 

keypt var sérstakt húsnæði undir skólann í kauptúninu. Var það hús úr steinsteypu, 

byggt árið 1912 sem verslunarhús og stóð á Hólanesi við sjóinn. Þar var kennt til 

ársins 1958. Kennslustofur voru tvær. 

Árið 1939 varð kauptúnið að sjálfstæðu sveitarfélagi og það sama haust var komið á 

fót ,,fastaskóla”. Fyrsta skólaárið, 1939-1940, var kennt frá 17. október til 10. maí, 

alls 135 daga. Nemendur voru þá samtals 46 í 2 bekkjardeildum. Einn kennari 

starfaði við skólann, Páll Jónsson, og var hann jafnframt skólastjóri. 

Eftir því sem fólki fjölgaði í kauptúninu óx nemendafjöldinn smátt og smátt, fleiri 

deildir komu til og kennurum fjölgaði. Kennt var 6 daga vikunnar og var það gert allt 

til ársins 1973. Skólinn var tvísetinn og þrengsli mikil, sérstaklega eftir að 

unglingadeild var bætt við árið 1948. Því var brugðið á það ráð að byggja nýtt 

skólahús og var það tekið í notkun 2. nóvember 1958. Þá voru 117 nemendur í 7 

bekkjardeildum. Hins vegar voru kennslustofur aðeins 4 og því skólinn áfram 

tvísetinn. 

Nemendum hélt áfram að fjölga fram yfir 1960 og náði hámarki, um 150, skólaárið 

1963-1964. Vegna slæms árferðis á sjötta og sjöunda áratugnum fækkaði aftur í 

kauptúninu og þar með nemendum sem urðu fæstir, rúmlega 100, skólaárið 1971-

1972. Þá fór þeim aftur að fjölga, með betri tíð og blómum í haga, og voru nemendur 

að meðaltali um 140 á níunda áratugnum. Síðan hefur leiðin legið aftur niður á við 

og skólaárið 2007-2008 eru nemendur alls 105. 

Árið 1982 var tekin í notkun ný viðbygging við skólann og batnaði þá hagur hans 

töluvert er ýmsar sérgreinastofur og bókasafn bættust við. Nýtt íþróttahús var svo 

tekið í notkun 14. mars 1998. Í því eru einnig þrjár kennslustofur og þá var loksins 

hægt að einsetja skólann að fullu en það var gert þá um haustið. 

Fjöldi kennara var nokkuð jafn fram yfir 1970, eða um 4-6. Með lengingu skólans, 

fleiri vikustundum og minni kennsluskyldu hefur þeim fjölgað jafnt og þétt síðan og 

nú eru 13 stöðugildi í kennslu við skólann. Af kennurum starfaði Elínborg Jónsdóttir 

lengst, fyrst sem fastur kennari frá 1945-1985 og síðan sem bókavörður og 

stundakennari í tíu ár í viðbót, alls hálfa öld. Þá hefur Ólafur Bernódusson kennt við 

skólann frá árinu 1972, að undanskildu einu orlofsári, alls 36 ár. 

Páll Jónsson var skólastjóri frá 1939-1966, þá tók sonur hans, Jón Pálsson, við 

stjórninni og var til ársins 1986, að undanskildu einu ári, 1973-1974, er Jóhanna 

Kristjánsdóttir gegndi skólastjórn í námsorlofi Jóns. Árið 1986 tók Páll Leó Jónsson 

við og var í fimm ár, eða til 1991 en þá tók Ingibergur Guðmundsson, við 

stjórnartaumunum. Veturinn 2002 – 2003 gegndi Stella Kristjánsdóttir stöðu 

skólastjóra vegna námsleyfis Ingibergs. Haustið 2005 tók Hildur Ingólfsdóttir við 

skólastjórn úr höndum Ingibergs er hann lét af störfum við skólann. 

Í upphafi var nafn skólans: Barnaskólinn í Höfðakaupstað, síðar Barna- og 

unglingaskólinn í Höfðakaupstað en svo var ákveðið að gefa skólanum sérstakt nafn 

og hlaut hann þá nafnið Höfðaskóli. 

Samstarf heimilis og skóla 
 

Rík áhersla er lögð á samvinnu skólans og heimila nemenda. Haustkynningar fara 

fram í upphafi skólaársins þar sem kennarar hvers bekkjar eða árgangs boða til sín 

foreldra til að kynna þeim verkefni vetrarins og námskrá viðkomandi árgangs. 

Kennarar kynna einnig og ræða væntingar og áherslur varðandi heimanám og 

samstarf heimila og skólans og skrá athugasemdir og ábendingar foreldra varðandi 

skólastarfið. Tvisvar á ári, við upphaf vetrarannar og vorannar, verða foreldrar 

hvers barns boðaðir í skólann með barni sínu (u.þ.b. 15 mín) til að ræða einslega við 

umsjónarkennara og aðra kennara ef þeir óska þess. Þar mun umsjónakennarinn 

gera grein fyrir framvindu námsins, hegðun og öðru því sem máli skiptir. Allir 

kennarar skólans hafa vikulegan viðtalstíma. Hægt er að sjá viðtalstímana á 

heimasíðu skólans  undir tenglingum starfsfólk, þar er einnig að finna netföng 

starfsfólks. Foreldrar eru hvattir til að hafa samband, jafnvel þó svo að ekkert 

sérstakt sé að. 

Afar mikilvægt er að samband sé haft við skólann strax og eitthvað bjátar á, oftast er 

hægt að leysa farsællega úr málum ef það er gripið nægilega fljótt í taumana. Eins 

reynir skólinn að hafa samband við heimilin um leið og eitthvað er ekki eins og það 

á að vera. 

Tengsl við leikskóla og framhaldsskóla 
 

Reynt er að hafa samstarf við önnur skólastig eftir því sem kostur er.  

 

Samstarf við leikskólann Barnaból hefur verið með því sniði að leikskólabörn hafa 



6 
 

komið í heimsókn í skólann vorið áður en skólaganga hefst til þess að börnin hafi 

svolitla hugmynd um hvað það er sem við tekur um haustið. 

 

Þær fræðakenningar sem móta starfið á leikskólanum og hér í skólanum eru um 

margt líkar og ætti tilfærslan úr leikskólanum og yfir í grunnskólann því ekki að 

vera svo flókin. Bæði þessi skólastig hafa síðan skólastefnu Sveitarfélagsins 

Skagastrandar að leiðarljósi þannig að samræming og samfella í námi á að vera 

nokkuð trygg milli leik- og grunnskóla.  

 

Tengsl við framhaldsskóla eru með öðrum hætti og ekki eins einfalt að koma þeim á. 

Fyrir því eru ýmsar ástæður. Ein af ástæðunum er sú að nemendur héðan geta farið 

í framhaldsskóla hvert á land sem er. Nemendum í 10. bekk er boðið að taka 

áhugasviðspróf hjá námsráðgjafa skólans.Fá þeir, í framhaldi af því 

einstaklingsráðgjöf hjá honum um hvað líklegt er að henti hverjum og einum að gera 

í framhaldinu. 

Reglur eru þó í gildi um að beinna liggi við að nemendur fari í einn skóla fremur en 

annan og er ætlast til að nemendur sæki þann framhaldsskóla sem næstur er 

grunnskóla þeirra. Þessi framhaldsskóli er nefndur heimaskóli og er heimaskóli 

þeirra sem héðan ljúka námi FSNV á Sauðárkróki. 

Hefð er fyrir því að nemendur í 10. bekk fari í heimsókn þangað og kynni sér þar 

bæði nám og aðstöðu og einnig hefur tíðkast að fulltrúar FSNV komi í heimsókn, 

hitti 10.bekkinga og foreldra/forráðamenn þeirra og ræði við þá um framhald náms. 

Þótt nemendur eigi sér heimaskóla eiga þeir líka kost á að sækja annað. Nemendum 

í 10. bekk hefur því boðist að fara í kynnisferð til Akureyrar til þess að kynnast því 

námi sem þar er í boði í MA og VMA.  

Er það gert til þess að sýna þeim að alltaf er fleiri en einn kostur í stöðunni og 

nauðsynlegt er að vega og meta hvern og einn. 

Vilji nemendur kynna sér fleiri skóla eða aðra námsmöguleika geta þeir snúið sér til 

námsráðgjafa skólans. 

Námsmat 
 

Við Höfðaskóla er notast við nokkrar gerðir námsmats.  
Á yngri stigum er reglulega fylgst með framförum í lestri en ekki mikið um önnur 
próf heldur er frekar tekið mið af dugnaði, áhuga og framförum og má því segja að 
þar fari fram símat. 
 
Í efri bekkjum er meira um próf en framan af skólagöngu. Hefð er fyrir að leggja 
fyrir próf í helstu greinum ýmist jafnt og þétt yfir önnina og/eða í annarlok. Þótt 

prófin séu notuð til þess að meta námsárangur eru þau ekki höfð ein til vitnisburðar 
heldur gilda einnig vinnusemi og verkefnaskil á önninni. 
 
Með tilkomu nýrrar aðalnámskrár fellur námsmat í aðrar skorður. Meta á tiltekna 
hæfniþætti í öllum námsgreinum og eru þeir eftirfarandi: 

# Hæfni nemenda til að tjá hugsanir sínar, tilfinningar og skoðanir munnlega, skriflega og á annan 
hátt.   

# Hæfni til að miðla þekkingu og leikni sinni og flytja mál sitt skýrt og áheyrilega og taka þátt í 
samræðum og rökræðum. 

# Skapandi hugsun og frumkvæði í efnistökum og úrvinnslu.  

# Hæfni nemenda til að nota þekkingu og leikni, draga ályktanir, áræðni til að leita nýrra lausna og 

beita gagnrýninni hugsun og röksemdafærslu. 

  

# Hæfni til að vinna sjálfstætt, í samstarfi við aðra og undir leiðsögn. 

 

# Hæfni nemanda til að nýta margvíslega miðla í þekkingarleit, úrvinnslu og miðlun og nýta 

upplýsingar á ábyrgan, skapandi og gagnrýninn hátt. 

 

# Hæfni nemanda til að bera ábyrgð á eigin námi og leggja mat á eigin vinnubrögð og frammistöðu 

 

Tekinn verður upp eftirfarandi samræmdur kvarði  samkvæmt aðalnámskrá sem 

sýnir vel hvernig til hefur tekist við að ná þeim markmiðum sem til stóð. Hann á að 

nota við útskrift úr grunnskóla og einnig má nota hann á öðrum aldursstigum. 

 

Kvarði            Námssvið               Lykilhæfni 

A Framúrskarandi hæfni og frammistaða í 
námi með hliðsjón af hæfniviðmiðum 
námsgreinar eða námssviðs 

Framúrskarandi hæfni með hliðsjón af 
viðmiðum um lykilhæfni 

B Góð hæfni og frammistaða í námi með 
hliðsjón af hæfniviðmiðum námsgreinar 
eða námssviðs 

Góð frammistaða með hliðsjón af 
viðmiðum um lykilhæfni 

C Sæmileg hæfni og frammistaða í námi 
með hliðsjón af hæfniviðmiðum 
námsgreinar eða námssviðs 

Sæmileg hæfni með hliðsjón af viðmiðum 
um lykilhæfni 

D Hæfni og frammistaða í námi ábótavant 
með hliðsjón af hæfnisviðmiðum 
námsgreinar eða námssviðs 

Hæfni með hliðsjón af viðmiðum um 
lykilhæfni ábótavant. 

 



8 
 

Olweus 
 

Höfðaskóli hefur verið þátttakandi í Olweusaráætluninni gegn einelti frá haustinu 

2004. Frumkvöðull verkefnisins er Dan Olweus sem rannsakað hefur einelti í yfir 30 

ár og hannað aðferðir til að vinna gegn því. Verkefnið hefur hlotið fjölda 

viðurkenninga, þ.á.m. norrænu lýðheilsuverðlaunin og verið útnefnt fyrirmyndar 

forvarnarverkefni í Bandaríkjunum og er Dan Olweus talinn fremstur fræðimanna í 

heiminum á þessu sviði.  

 

Hér á landi er verkefnið samstarf Menntamálaráðuneytisins, Sambands íslenskra 

sveitarfélaga, Kennarasambands Íslands og Heimilis og skóla. Markmið Olweusar 

áætlunarinnar gegn einelti er að draga úr vandamálum tengdum einelti hvort 

tveggja í og utan skólans, bæta félagstengslin í skólanum og koma í veg fyrir ný 

eineltisvandamál.  

 

Áætlunin byggist á fremur fáum meginreglum sem miða að því að endurskipuleggja 

núverandi félagslegt umhverfi og skapa andrúmsloft sem einkennist af: 

# Hlýlegum og jákvæðum áhuga og alúð hinna fullorðnu  

# Ákveðnum römmum vegna óviðunandi hegðunnar 

# Stefnufastri beitingu neikvæðra afleiðinga (viðurlaga) sem hvorki eru líkamlegar né óvinveittar, 

brjóti nemandi gegn þeim reglum sem ákveðnar hafa verið 

 

# Við ákveðnar aðstæður eru hinir fullorðnu yfirboðarar og ráða í skólanum, bekknum og 

einstaklingsmálum, og raunar einnig heima 

Frekari upplýsingar um Olweusarverkefnið má lesa á vefnum  

www.olweus.is 

Vinnureglur Höfðaskóla gegn einelti 
 

Hvað er einelti?  

"Einelti er endurtekið líkamlegt og/eða andlegt ofbeldi þar sem einn eða fleiri níðast 

á eða ráðast aftur og aftur á einhvern einstakling." 

 

Andlegt einelti felst t.d. í því að: 

http://www.olweus.is/

# skilja einhvern útundan eða setja einhvern út í "kuldann", s.s. neita um aðgang að samfélagi 

jafningja (t.d. ekki boðið í afmæli), 

# tala illa um einhvern, ógna eða hæða með orðum, niðrandi og/eða særandi athugasemdir um 

viðkomandi (t.d. bendingar, fliss og hvísl), 

# skemma eða eyðileggja reglubundið fyrir einhverjum (t.d. skólabækur, fatnaður, pennaveski, 

nesti), 

# þvinga einhvern til að gera eitthvað sem stríðir mjög gegn réttlætiskennd þess og sjálfsvirðingu 

(t.d. skemma eitthvað sem annar á). 

Líkamlegt einelti felst t.d. í því að: 

# hrinda, sparka í, slá, klóra eða klípa einhvern, 

# halda einhverjum föstum eða loka einhvern inni gegn vilja hans (t.d. í búningsherbergjum og á 

snyrtingum). 

Svona vinnum við gegn einelti  

# Umsjónarkennarar leita markvisst eftir vísbendingum um einelti og/eða vanlíðan 

# Olweus eineltisáætlun  

# Könnun um líðan er lögð fyrir nemendur í október, janúar og apríl. Ef vísbendingar um vanlíðan 

koma fram þarf að bregðast við því strax. 

# Tengslakönnun er framkvæmd mánuði eftir könnun um líðan. Ef vísbendingar um vanlíðan 

koma fram þarf að bregðast við því og þá er rétt að endurtaka könnunina í lok vetrarannar. 

# Foreldrum/forráðamönnum eru kynntar niðurstöður eineltiskannana þegar þær liggja fyrir. 

# Viðtalstímar eru notaðir til að boða nemendur í viðtal án sérstaks tilefnis. 

# Nemendur eru hvattir til að láta vita um einelti. 

Vinnuferli vegna eineltis  

# Gerendur/þolendur fá einstaklingsviðtöl 

# Foreldraviðtöl 

# Meira eftirlit í frímínútum. 

# Viðurlög (s.s. útilokun frá skólaskemmtunum eða öðru eftirsóknarverðu). 

Fyrirbyggjandi aðgerðir  

# Eineltisáætlun skólans er kynnt nemendum í upphafi hvers skólaárs. 

# Markviss kennsla í lífsleikni. 

# Fræðsluefni nýtt á skilmerkilegan hátt. 

# Skýrar bekkjarreglur/bekkjarsáttmálar og skólareglur ítrekaðar/skýr mörk. 

# Gott foreldrasamstarf. 

# Fjölbreytt félagslíf sem gerir ráð fyrir þátttöku foreldra og annarra fjölskyldumeðlima, bæði í 

skóla og félagsmiðstöð. 

# Vinahópar innan bekkjar. 

Uppeldi til ábyrgðar 
 

Uppeldi til ábyrgðar gengur út á að kenna sjálfsaga, sjálfsstjórn og að ýta undir 

sjálfstraust hjá hverjum og einum nemanda. Aðferðin byggir á kenningum Diane Gossen 

sem er kanadísk og hefur kennt þessa aðferð víða um heim. Margir skólar á Íslandi hafa 

tekið þessa stefnu inn í starf sitt. Aðferðin gengur út á að ýta undir ábyrgðarkennd og 

sjálfsstjórn barna, þjálfa þau í að ræða um tilfinningar sínar og átta sig á þörfum sínum. 

Þarfir allra eru: 

 að tilheyra, 

 hafa áhrif,  

 hafa öryggi, 

 finna gleði 

 hafa frelsi 

Aðferðin styður starfsmenn skólans við að móta skýra stefnu varðanda agamál og 

samskipti. Þetta hefur áhrif á kennsluhætti, stjórnun, áherslur í lífsleiknikennslu og 

agamál. 

Uppbygging sjálfsaga leggur áherslu á:  

#  jákvæð samskipti fremur en reglur, 

#  ábyrgð fremur en blinda hlýðni  

#  virðingu fremur en stjörnugjöf/umbun.  

Hæfileikinn til sjálfsstjórnar er þroskaður og efldur hjá nemendum og markmiðið er að 

hver og einn geti hugsað rökrétt áður en hann framkvæmir og brugðist rétt við aðstæðum. 

Jafnframt er unnið markvisst að uppbyggingu sjálfstrausts hjá hverjum og einum. Leitast 

er við að ná samstöðu um lífsgildi til að hafa að leiðarljósi og fylgja þeim síðan eftir með 

fáum en skýrum reglum. 

Uppbygging sjálfsaga hvetur hvern og einn til að taka ábyrgð á eigin orðum og gerðum. 

Aðferðin nýtist mjög vel við bekkjarstjórnun þar sem allir fá að vaxa og njóta sín. Sjá 

nánar: www.realrestitution.com - www.alftanesskoli.is -  www.sunnuhvoll.com 

http://www.realrestitution.com/
http://www.alftanesskoli.is/
http://www.sunnuhvoll.com/

Áfallaáætlun 
 

Mikilvægt er að allir starfsmenn Höfðaskóla viti hvernig bregðast skal við ýsmum 

áföllum sem upp geta komið innan skólasamfélagsins. Stuðst er við ákveðnar reglur 

en metið er hverju sinni hvar er viðeigandi miðað við stöðu mála og einstaklinga. 

Í skólanum skal vera starfandi áfallateymi.  Í því sitja skólastjóri, 

skólahjúkrunarfræðingur, sérkennari og fræðslustjóri. 

Hlutverk áfallateymis er 

 Að setja vinnureglur vegna áfalla 

 Að leiðbeina kennurum að vinna með áföll í nemendahópum 

 Að vera tengiliður við t.d. prest, lögreglu, hjúkrunarfræðing eða aðra 

utanaðkomandi fagaðila og foreldra. 

Ýmsi áföll eru t.d. skilnaður foreldra, alvarleg veikindi aðstandenda eða nemenda, 

slys í umhverfinu, andlát vina og ættingja. Verði umsjónarkennari var við breytingu 

á hegðun, námsárangri eða líðan nemenda ber honum að ræða við nemandann 

einslega eða í samvinnu við aðila í áfallateymi. Áfallateymi, umsjónarkennari og 

skólastjórnendur virkja það starfsfólk skólans og aðra sem þurfa þykir til að aðstoða 

nemandann. 

 

1.Viðbrögð við slysum 
 

Í skólanum 

Sá starfsmaður sem kemur fyrstur á vettvang tekur að sér að sjá til þess að kallað sé 

á hjálp og hinum slasaða/hinum slösuðu sé sinnt. Hann róar nærstadda og hlúir að. 

Læknishjálp: 

Læknishjálp skal sótt, ef þess þarf. Ef þörf er á er hringt í 112. 

Skólastjórnendur: 

Skólastjórnendum tilkynnt um slysið. Þeir tilkynna forráðamönnum, umsjónarkennara, kennurum 

og áfallateymi um slysið. 

Atvikslýsing er skráð af þeim sem kemur fyrstur á slysstað 

Orsök slyss 

Orsaka slyss leitað: Skólastjóri, húsvörður og umsjónarkennari fara yfir málið ef 

þess þarf. 

Umsjónarkennari: 

Umsjónarkennari vinnur með nemendum í bekknum ef um alvarlegt slys er að ræða. 

Slys í skólaferð: 

Umsjónarmaður ferðarinnar sér um að upplýsa skólastjórnendur jafnóðum um gang mála. 

 

2. Viðbrögð við alvarlegum veikindum nemenda eða aðstandenda þeirra. 
 

Skólastjóri/umsjónarkennari greinir starfsfólki og nemendum frá því ef einhver úr 

hópi þeirra þarf að vera langdvölum burtu úr skólastarfi vegna alvarlegra veikinda. 

Umsjónarkennari aflar upplýsinga um líðan nemandans. 

Starfsfólk skólans þarf að vera á varðbergi gagnvart breytingum á hegðun 

nemandans ef um veikindi er að ræða í fjölskyldu nemandans og veita honum 

stuðning. 

 

3. Viðbrögð við alvarlegum veikindum starfsmanns skólans 
 

Skólastjóri  greinir starfsfólki og nemendum frá því ef einhver úr hópi þeirra þarf að 

vera langdvölum burtu úr skólastarfi vegna alvarlegra veikinda. 

Ef alvarleg veikindi verða hjá starfsmönnum skólans skal leitast við að veita þeim 

stuðning. 

Ef um umsjónarkennara nemenda er að ræða skal skólastjóri greina nemendum frá 

veikindum og nemendur fá að fylgjast með framgangi mála. 

 

4. Viðbrögð vegna andláts nemanda 

 

Skólastjóri leitar staðfestingar hjá forráðamönnum. 

Andlát tilkynnt umsjónarkennara og öðru starfsfólki. 

Skólastjóri og umsjónarkennari fara heim til nemanda. 

Skólastjóri /umsjónarkennari hafa samband við bekkjarfulltrúa sem eiga að láta 

aðra foreldra vita samdægurs. 

Umsjónarkennari ræðir við bekk viðkomandi nemanda ásamt presti eða fulltrúa úr 

áfallateymi. 

Öðrum nemendum skólans tilkynnt um andlátið, hverjum bekk fyrir sig. 

Nemendur og starfsfólk koma saman ásamt presti og halda minningarstund. 

Umsjónarkennari ákveður í samráði við aðstandendur, nemendur og prest hvernig 

eigi að minnast nemandans í bekknum. 

Umsjónarkennari vinnur með bekk eins lengi og þörf er á og getur kallað eftir 

sérfræðiaðstoð. 

 

5.Viðbrögð vegna andláts starfsmanns. 
 

Skólastjóri leitar staðfestingar á andláti. 

Skólastjóri fer heim til nánustu aðstandenda starfsmanns. 

Skólastjóri upplýsir allt starfsfólk skólans um andlátið. 

Umsjónarkennarar þeirra bekkja sem starfsmaðurinn hafði samskipti við tilkynna 

nemendum um andlátið. 

Ef umsjónarkennari fellur frá tilkynnir skólastjóri umsjónarbekk andlátið, ræðir við 

bekkinn og leitar aðstoðar prests ef þörf er á. 

Umsjónarkennarar vinna með bekki eins lengi og þörf er á og geta leitað aðstoðar 

hjá áfallateymi. 

 

6. Viðbrögð vegna andláts náins aðstandanda starfsmanns 
 

Skólastjóri leitar staðfestingar á andláti. 

Skólastjóri fer heim til  starfsmanns. 

Skólastjóri upplýsir allt starfsfólk skólans um andlátið. 

Umsjónarkennarar þeirra bekkja sem starfsmaðurinn hafði samskipti við tilkynna 

nemendum um andlátið 

Umsjónarkennarar vinna með bekki eins lengi og þörf er á og geta leitað aðstoðar 

hjá áfallateymi 

 

7.Viðbrögð vegna andláts aðstandanda nemanda 
 

Skólastjóri leitar staðfestingar á andláti. 

Umsjónarkennara tilkynnt um andlát viðkomandi. 

Skólastjóri/umsjónarkennari fer heim til viðkomandi nemanda. 

Endurkoma nemanda undirbúin í bekk í samráði við áfallateymi/prest og 

aðstandendur. 

Umsjónarkennari vinnur með viðkomandi nemanda eins lengi og þörf er á og getur 

leitað aðstoðar hjá áfallateymi. 

 

8.Viðbrögð vegna andlegs áfalls 
 

Umsjónarkennarar vísa málum varðandi nemendur til áfallateymis. 

Nemendur fara sjálfkrafa inn í ferlið ef upp koma áföll hjá þeim. 

Hver starfsmaður getur leitað til áfallateymis eftir aðstoð varðandi sín mál. 

Áfallateymi ákveður í hverju tilviki fyrir sig hver sér um aðstoð vegna andlegra 

áfalla. 

Áfallateymi ákvarðar hvenær þörf er á að kalla til sérfræðiaðstoð. 

Skólastefna  
Sveitarfélagsins Skagastrandar 
Skólastefnan var samþykkt á fundi fræðslunefndar 27.júlí 2011 og staðfest af sveitarstjórn 
Skagastrandar 11. október 2011. 

Hlutverk 
Hlutverk grunnskóla og leikskóla á Skagaströnd er að búa nemendur undir líf og starf í lýðræðisþjóðfélagi í 
samvinnu við heimilin. Þeir skulu hafa lýðræði, umburðarlyndi og víðsýni að leiðarljósi í öllum sínum 
störfum. 

 Skólarnir eiga að stuðla að alhliða þroska, heilbrigði og menntun hvers og eins.  
 Skólastarf skal einkennast af gagnkvæmri virðingu og vellíðan allra. 
 Skólarnir eiga að veita nemendum jafngild tækifæri til að afla sér þekkingar og leikni.  
 Skólastarf skal leggja grundvöll að sjálfstæðri, skapandi hugsun og samstarfshæfni nemenda. 

Framtíðarsýn 
Metnaður og framsækni verði einkenni skólasamfélagsins á Skagaströnd. Skólarnir skapi kjörumhverfi til 
náms í góðu samstarfi við heimilin og grenndarsamfélagið, þar sem nemendur öðlist þroska og menntun 
við hæfi. 

 Nemendur verði vel undir framtíðina búnir, með góða bóklega, verklega og félagslega menntun.  
 Skólagangan sé heildstæð og skólastig tengist saman með þarfir nemenda að leiðarljósi. 
 Nemendur hafi ánægju af námi, beri virðingu hver fyrir öðrum og séu öruggir í heilbrigðu 

skólaumhverfi. 
 Við skólana starfi hæfileikaríkt og vel menntað starfsfólki í hvetjandi starfsumhverfi.  
 Skagstrendingar geti verið og séu stoltir af skólum sínum. 

Nám og kennsla 
Menntun við hæfi hvers og eins 
Skólarnir skulu stuðla að fjölbreytni í náms- og kennsluháttum sem leiði til árangurs með því að; 

 móta sér stefnu um árangur þar sem lögð er áhersla á að námsframvinda hvers nemanda sé í 
samræmi við getu hans og þroska, 

 skapa svigrúm til þess að nemendur geti stundað nám á eigin hraða, 
 stuðla að samstarfi skóla um námslega og félagslega þætti, 
 stuðla að samstarfi grunn- og  framhaldsskóla um nám í einstökum áföngum, 
 bjóða fjölbreyttar valgreinar sem tengja nám, atvinnulíf og samfélag,  
 þróa sveigjanlega kennsluhætti með áherslu á fjölbreytt vinnubrögð, sköpun, samvinnu og 

frumkvæði, 
 kenna námstækni og þjálfa nemendur í að beita henni,  
 unnið verði samkvæmt jafnréttisstefnu í skólunum,  
 starfsfólk og nemendur skólanna tileinki sér fjölmenningarlegt viðhorf,  
 kennsluaðferðir taki mið af áhugasviði og stöðu hvers og eins, 
 nemendaverndarráð starfi við hvern skóla.  

 
Námsmat 
Skólarnir noti fjölbreyttar leiðir við námsmat sem nýtist markvisst til leiðsagnar, með því að; 

 námsmarkmið séu nemendum og foreldrum ljós, 
 kennarar noti fjölbreyttar leiðir til að meta stöðu og þroska nemenda,  
 greinandi próf og mat á námsstöðu séu nýtt með markvissum og reglubundnum hætti,  
 árangur og vinnubrögð í námi og starfi, verði metin og endurskoðuð reglulega. 

Ástundun, félagsfærni, ábyrgð og skyldur,  
Í öllu skólastarfi skal leggja áherslu á að auka félagsfærni nemenda og hæfni þeirra  til sjálfstæðis í 
ákvarðanatökum og skapandi hugsunar með því að; 

 nemendur setji sér markmið og árangursviðmið,  
 nemendur meti eigin árangur,  
 nemendur starfi samkvæmt einstaklingsáætlun sem þeir gera í samstarfi við kennara og foreldra,  
 samskipta- og umgengnisreglur séu skýrar,  
 nemendur beri ábyrgð á náminu og taki virkan þátt í mótun skólastarfs.  

Starfsumhverfi  
Heimabyggð, nánasta umhverfi, umhverfismál 
Stefna ber að því að nemendur skólanna verði fróðir um náttúrufar, umhverfi, sögu og menningu 
Skagastrandar með því að; 

 grenndarkennsla sé tengd við almennt nám,  
 leitað verði leiða til að nám fari að hluta til fram utandyra, 
 möguleikar menningar-, lista- og vísindastofnanir, séu nýttar til náms, 
 móta sér umhverfisstefnu með markmið í anda Staðardagskrár 21.  

 
Vellíðan, velferð og öryggi 
Í öllu skólastarfi skal stuðla að heilbrigði skólabarna, jafnt andlegu, félagslegu sem líkamlegu með því að; 

 vinna eftir lífsleikniáætlun sem allir taka þátt í, 
 gefa nemendum og starfsfólki kost á hollri máltíð á starfstíma skólans, 
 fylgja leiðbeiningum Lýðheilsustöðvar, 
 almenn hreyfing og útivist séu hluti námskrár, 
 eineltisáætlun sé fylgt, 
 vináttutengsl innan hópa og milli aldursstiga séu ræktuð með skipulegum hætti, 
 forvarnarstefna sé mótuð og henni fylgt eftir, 
 áfallaáætlun sé mótuð og henni fylgt eftir. 

 
Samfelldur skóladagur, fjölbreytni og samstarf stofnana 
Stefna skal að því að samfella verði í starfsemi skóla, skólastiga, skólagerða og æskulýðsfélaga með því að; 

 samráð verði haft um skipulag skólastarfs og frístundastarfs, 
 yngri nemendur eigi kost á heilsdagsvistun alla virka daga, 
 efla samvinnu og tengingu skóla við íþrótta- og æskulýðsfélög, menningarstofnanir og atvinnulíf, 
 nýta skólahúsnæði til frístundastarfsemi nemenda, 

 skapa tengsl við listastofnanir, menningar- íþrótta- og æskulýðsfélög, 
 skapa nemendum og eldri borgurum tækifæri til samstarfs. 

 
Menntun starfsfólks 
Stefna skal að aukinni menntun, þekkingu og hæfni starfsfólks með því að; 

 styðja og hvetja starfsmenn til menntunar, 
 styðja markvisst við nýliða í starfi með leiðsögn og handleiðslu, 
 hafa starfsmannaviðtöl reglulega, 
 hafa samráð milli skólastiga um endurmenntun starfsmanna 
 hvetja til frumkvæðis starfsmanna, 
 starfsmenn taki þátt í mótun starfs og stefnu skólanna,  
 starfsmenn taki þátt í sjálfsmati skólanna, 
 virkja og nýta sérþekkingu starfsmanna,  
 gerðar séu áætlanir um þá þætti sem þarf að efla í menntun starfsmanna. 

 
Ánægja, öryggi og vellíðan starfsmanna 

Stefna skal að því að auka ánægju, öryggi og vellíðan starfsmanna með því að; 
 skapa góða vinnuaðstöðu og vinnuumhverfi starfsmanna,  
 móta starfsmannastefnu fyrir skólana, 
 skipurit fyrir starfsemina sé endurskoðað reglulega, 
 starfslýsingar séu til fyrir alla starfsmenn skólanna, 
 styðja og hvetja starfsmenn til líkamsræktar og heilbrigðra lifnaðarhátta, 
 skapa sem bestan starfsanda, 
 skólarnir séu búnir góðum kennslutækjum og áhöldum og tryggð sé eðlileg endurnýjun þeirra, 
 skólarnir séu gerðir hlýlegir og vistlegir, 
 forgangsraða viðhaldsverkefnum til lengri tíma, 
 rýmingaráætlanir fyrir skólana séu í reglubundinni endurskoðun, 
 þjálfa starfsfólk og nemendur reglulega í fyrstu hjálp og viðbrögðum við hættu.  
 áhættumat sé gert fyrir skólana á Skagatrönd. 

Samskipti  
Samstarf  heimila og skóla,  
Stefna skal á aukna virkni foreldra til þátttöku í námi og starfi barna sinna með því að;  

 foreldrasamstarf sé skilgreint í skólanámskrám, 
 leita markvisst eftir mati foreldra á skólastarfi, 
 foreldrar taki þátt í markmiðasetningu barna sinna og mati á árangri, 
 hafa gott samstarf við foreldra um stuðning við heimanám, 
 gagnkvæm og virk upplýsingamiðlun verði á milli heimila og skóla,  
 heimasíður skólanna séu upplýsandi og foreldraráð/skólaráð geti nýtt þær til upplýsingagjafar, 
 fjölbreyttar leiðir séu farnar í foreldrasamstarfi. 

 

Mat á skólastarfi og samstarf skólastiga 
Stefna skal að auknu samstarf skólastiga og að mat á skólastarfi nýtist til að tryggja þróun og umbætur með 
því að; 

 nota innra og ytra mat til að greina, meta og þróa starf skólanna,  
 nýta reglulega ráðgjöf og ytri úttektir 
 tryggja upplýsingastreymi milli skólanna, 
 huga sérstaklega að aðstæðum þegar nemendur flytjast milli skóla og/eða skólastiga,  
 skilgreina áherslur í samstarfi í skólanámskrám,  
 leggja áherslu á samvinnu um símenntun, 
 samræma skóladagatöl, 
 stjórnendur skólanna hafi samráðsfundi að minnsta kosti tvisvar á ári 

Skólarnir og Fræðsluskrifstofa A-Hún. 
Markmið skólanna á Skagaströnd um samstarf við Fræðsluskrifstofu A-Hún eru að; 

 styðja fjölskyldur nemenda við uppeldi og menntun þeirra, 
 gefa forráðamönnum nemenda kost á fræðslu, ráðgjöf og stuðningi, 
 greiður aðgangur sé að fagfólki og upplýsingum um úrræði, 
 taka þátt í samstarfi þeirra sem koma að málefnum einstakra barna og málefnum barna almennt, 
 að styðja faglegt starf skólastjórnenda og starfsmanna,  
 veita kennurum og öðru starfsfólki ráðgjöf, 
 tryggja skilvirkar greiningar og ráðgjöf viðeigandi sérfræðinga, 
 stuðla að þróun í skólastarfi með leiðsögn, námskeiðum og fyrirlestrum, 
 hafa yfirsýn yfir þá endur- og símenntun sem starfsmönnum skólanna býðst og að stuðla að því að 

sem flestir geti nýtt sér fræðsluna,  
 að fylgjast með gæðum skólastarfs og stuðla að leiðum til að auka þau,  
 veita ráðgjöf vegna innra og ytra mats, 
 vinna markvisst úr upplýsingum svo sem sjálfsmati, niðurstöðum samræmdra prófa og öðrum 

upplýsingum sem nýtast til eflingar skólastarfs, 

Endurskoðun stefnunnar: Skólastefnu þessa skal fræðslunefnd endurskoða að jafnaði á 
fjögurra ára fresti. 

Hugmynd að námskrá í 1.-4. bekk í íslensku 
Hugmyndir að dagskrá eða námskrá fyrstu fjögurra bekkja í íslensku. Unnið útfrá 

tillögum frá því á stigsfundum 19. október. Nauðsynlegt er  að hafa markmið fá, skýr 

og mælanleg. 

 Aukinn tímafjöldi í íslensku – lestri – allt að 10 kst á viku. 
 Sáttmáli/samningur verði  gerður við heimilin um heimalestur og eftirfylgni með  því verði 

í höndum umsjónarkennara 

 Mánaðarlegar kannanir á framförum í lestri og þær kynntar foreldrum 

 Umsjónarkennari sé reiðubúinn að prófa nýjar aðferðir við lestrarkennslu viðkomandi 

barns ef  það er ekki að skila tilætluðum árangri (ná settum viðmiðum) 

 Einstaklingsviðmið skulu sett fyrir hvern og einn ef þurfa þykir  

Markmið lestrarkennslu í fjórum fyrstu bekkjum skólans 

1. bekkur 

 Að þekkja stafina  

 Að þekkja hljóðin 

 Að draga til stafs 

 Ná þeirri færni að geta lesið  50 atkv. á mínútu í léttum lestexta 

 2. bekkur 

 Ná þeirri færni að geta lesið  100 atkv. á mínútu í léttum lestexta og geti svarað nokkrum 

munnlegum spurningum úr efni textans 

 Kunni að skrifa alla stafina læsilega  

3. bekkur 

 Ná þeirri færni að geta lesið  170 atkv. á mínútu í léttum lestexta og geti endursagt efni 

textans í stuttu máli  

 Geti skrifað einföld orð eftir upplestri 

 Skrifi stutta samfellda texta  um mynd/myndir 

 Lesi sér til ánægju 

4.bekkur 

 Ná þeirri færni að geta lesið  yfir 200 atkv. á mínútu og fari ekki undir 80% í lesskilningi, 

mælt með krossaprófi 

 Skrifi sögur, endursegi og semji  

 Aukin  hæfni í upplestri 

 Stafsetning og málfræði 

 Nái landsmeðaltali í íslensku á samræmdu prófi  

 Lestrarblað 

  

            

 
Nemandi:     Markmið:       

  

 

Tímafjöldi á 
viku:     Heimalestur á viku:     

  

 
Kennari:                

  

 
Kennsluaðferð:               

  

 

Lesefni
:                 

  

 
                  

  

 
Athugasemdir:               

  

 
                  

  Árangur nemanda eftir mánuðum - Viðmiðunarárangur bekkjar er 100 atk/mín. 
 

 

 

  
 

  

   

   

   

   

   

   

   

   

   

   

   

   

   

   

   

   

   

   

   

   

              ágúst sept. okt. nov. des jan. feb. mars apr. maí 
 Fulllæs 200 200 200 200 200 200 200 200 200 200 
 Námsáæ

t 100 100 100 100 100 100 100 100 100 100 
 Markmið 40 40 40 60 60 60 75 75 75 75 
 Staða 10 15 20 25 30 25 20 45 60 70 

Innra mat 
 

Af hverju sjálfsmat?                                                                                                                                          

 

Samkvæmt lögum ber grunnskólum að framkvæma innra mat á starfsemi  sinni. 

Skólum er í sjálfsvald sett hvernig þetta mat fer fram og eru til margar leiðir við 

framkvæmd þess. Aðalmarkmið þess er að leita upplýsinga til að finna veikar og 

sterkar hliðar skólastarfsins til að geta unnið að úrbótum þar sem þeirra er þörf. 

 

Höfðaskóli hefur undanfarin ár valið að nota tölvutengt mat sem kallast Skólamat  

frá fyrirtækinu Outcome en það fyrirtæki sérhæfir sig í að búa til kannanir af ýmsum 

toga. Matið er formlegt leiðsagnarmat sem byggir á spurningalistum fyrir 

nemendur, starfsfólk og foreldra. Í vetur var ákveðið að taka inn spurningalista frá 

Skólapúlsinum sem er svipað fyrirtæki og Outcome nema það sérhæfir sig algjörlega 

í leiðsagnarmati fyrir skóla.  Var þessi ákvörðun tekin þar sem líklegt er að 

sveitarfélagið komi til með að nota sér leiðsögn þeirra til ytra mats á skólanum og 

þá er auðveldara að nýta niðurstöðurnar á báða bóga.  Í vetur voru spurningalistar 

Skólapúlsins lagðir fyrir nemendur en spurningalistar Outcome fyrir foreldra og 

starfsfólk skólans.  Á næsta ári er reiknað með að eingöngu verði stuðst við 

spurningalista Skólapúlsins en spurningalistar fyrir foreldra og starfsfólk voru ekki 

tilbúnir í vetur. Auk spurningalistanna frá þessum fyrirtækjum hafa kennarar 

skólans einnig fjallað um ákveðna þætti skólastarfsins á kennarafundum og notast 

þá við aðferðir Gæðagreinis sem byggir meira á eigindlegum aðferðum við að meta 

starf skólans. 

                                                                                                             
 
Stefna skólans eða yfirmarkmið hans koma fram  í einkunnarorðunum: Vinsemd, 

virðing, styrkur. Þar er vísað til þess að öllum beri að sýna samferðafólki sínu 

vinsemd og virðingu þrátt fyrir að við séum ólík og jafnvel ósammála um mikilvæg 

atriði. Vinsemd og virðingu er ekki hægt að kaupa sér heldur verður maður að 

öðlast hvort tveggja með eigin framkomu og hegðun. Styrkur vísar til að til þess að 

vera virkur og hamingjusamur einstaklingur í lýðræðislegu samfélagi er ekki nóg að 

vera læs og skrifandi. Allir þurfa að efla styrk sinn á breiðu sviði, líkamlega, 

félagslega, andlega og námslega án þess þó að það komi niður á öðrum. Til að meta 

þessa þætti var m.a. spurt um líðan nemenda í skólanum, eineltiskannanir gerðar,  

öflugt félagslíf metið huglægt auk formlegra prófa í einstökum námsgreinum. Auk 

þess teljum við að frammistaða nemenda og framkoma á hinum ýmsu „milli skóla“ 

atburðum s.s.  keppnum,  skólabúðum og skólaferðalögum sé ágætur mælikvarði á 

líkamlegan, andlegan og félagslegan styrk nemendanna auk hins námslega. Þar 

hefur skólanum gengið mjög vel og ávallt hlotið bestu einkunn þeirra sem að slíku 

standa hverju sinni. 

 
Skólastefna Höfðaskóla 

 

Hlutverk skólans er 

 að mennta nemendur og hvetja þá til sjálfstæðrar þátttöku í 
síbreytilegu samfélagi, þar sem eiginleikinn til að afla sér 
þekkingar með sjálfstæðum vinnubrögðum er mikilvægur. 

 

Gildi skólans eru 

Styrkur - Vinsemd -  Virðing -  

 

Það sem styrkir gildin er: 

 

 STYRKUR  
 andlegur 
 félagslegur 
 námslegur 

 VINSEMD  
 öryggi 
 samvinna 
 vellíðan 

 VIRÐING 
 heilindi 
 traust 
 skilningur 
 kurteisi 

 

Útskýring á gildum 

Styrkur: 

 Við höfum styrk, metnað og frelsi til að ná markmiðum 

okkar 
 Allir eru góðir á einhverju sviði 
 Við styrkjum hvert annað 

Vinsemd: 

 Við erum örugg og okkur líður vel 
 Við eigum uppbyggileg og jákvæð samskipti 
 Við sýnum vinsemd og traust 

 

Virðing: 

 Við sýnum sjálfum okkur og öðrum virðingu 
 Við vinnum saman og af heilindum  
 Við sýnum hvert öðru kurteisi og skilning 

 

Nemendur/foreldrar = viðskipavinurinn 

 

 Skólinn á að stuðla að alhliða þroska, menntun og vellíðan hvers og eins, 

jafnframt að njóta virðingar í samfélaginu vegna starfsárangurs  

 Að nemendum og fjölskyldum þeirra líði vel í skólanum og upplifi sig 

velkomin 

 Að nemendur og fjölskyldur þeirra geti lagt fram skoðanir eða ábendingar og 

finna að tekið sé mark á þeim.  

 Að nemendur og fjölskyldur þeirra geti treyst því að komið sé fram við þau af 

heilindum og virðingu 

Mannauðurinn 

 Skólastarf mótast af vinsemd og virðingu sem leiðir af sér vellíðan, sjálfstraust 

og aukinn þroska einstaklinga. 

 Við skólann á að starfa vel menntað starfsfólk þar sem áhersla er lögð á 

endurmenntun og skólaþróun 

 Að starfsmenn upplifi að þeirra skoðun skipti máli 

  

 Stöðugt starfsmannahald með eðlilegri nýliðun 

Innri virkni 

 Að boðleiðir séu skýrar og markvissar innan skóla og út í samfélagið 

 Að vinnuáætlanir séu skýrar og þær kynntar fram í tímann 

 Að skipurit skóla sýni og skilgreini hlutverk allra starfsmanna 

 Að í skólanum sé gott upplýsingaflæði, jákvætt viðmót, sameiginleg sýn 

starfsmanna, góður starfsandi og allir gera sitt besta 

 

Fjármálin 

 Að stjórnendur, í samráði við alla starfsmenn, setji fram skýra og raunhæfa 

fjárhagsáætlun 

 Að skólinn sæki fjármagn vegna þróunarstarfa til stofnana, fyrirtækja og 
annarra aðila 

 

 Að stjórnendur haldi sig innan þess fjárhagsramma sem settur er af 

sveitarstjórn 

